
BANK FILIAL TARMOQLARI 
SAMARADORLIGINI BAHOLASHNING 
XORIJIY TAJRIBASI VA UNDAN O‘ZBEKISTON 
BANKLARI AMALIYOTIDA FOYDALANISH 
IMKONIYATLARI
Xoshimov Og‘abek Nizomjon o‘g‘li
“Trastbank” XAB Yakkasaroy
bank xizmatlari ofisi yetakchi mutaxassisi,

Annotatsiya: Mazkur maqolada AQSh tijorat banklarining filial tarmoqlari rivojlanish tendensiyalari hamda raqamli bank 
xizmatlari integratsiyasining samaradorlikka ta’siri ilmiy jihatdan tahlil qilindi. 2017–2023-yillar statistik ma’lumotlari 
asosida banklar soni, filial tarmoqlari, aktivlar va kapital rentabelligi, harakatsiz aktivlar ulushi hamda sof foiz marjasi 
kabi asosiy ko‘rsatkichlar o‘rganildi. Tadqiqot natijalari shuni ko‘rsatdiki, banklar soni qisqarishiga qaramay, AQSh tijorat 
banklari filial tarmoqlarining keng miqyosini saqlab qolmoqda va ularni raqamli xizmatlar bilan uyg‘unlashtirishga e’tibor 
qaratmoqda. Gibrid filial modeli mijozlar ehtiyojlarini qondirish, moliyaviy xavflarni kamaytirish va uzoq muddatli barqaror 
rivojlanishni ta’minlashda muhim ahamiyat kasb etadi. Ushbu tajriba O‘zbekiston bank tizimida zamonaviy boshqaruv 
mexanizmlarini joriy etishda qo‘llash uchun amaliy ahamiyatga ega.

Kalit soʻzlar: tijorat banklari, filial tarmog‘i, raqamli bank, gibrid model, bank samaradorligi, AQSh bank tizimi, ROA, ROE, 
sof foiz marjasi, moliyaviy xavf.

Abstract: This article scientifically analyzes the development trends of branch networks of US commercial banks and the 
impact of digital banking integration on efficiency. Based on statistical data for 2017–2023, key indicators such as the 
number of banks, branch networks, return on assets and capital, share of non-current assets, and net interest margin 
were studied. The results of the study showed that, despite the reduction in the number of banks, US commercial banks 
maintain a large scale of branch networks and focus on integrating them with digital services. The hybrid branch model is 
of great importance in meeting customer needs, reducing financial risks, and ensuring long-term sustainable development. 
This experience is of practical importance for application in the introduction of modern management mechanisms in the 
banking system of Uzbekistan.

Key words: commercial banks, branch network, digital bank, hybrid model, bank efficiency, US banking system, ROA, 
ROE, net interest margin, financial risk.

Аннотация: В данной статье научно проанализированы тенденции развития филиальной сети коммерческих 
банков США и влияние интеграции цифрового банкинга на эффективность. На основе статистических данных за 
2017–2023 годы изучены такие ключевые показатели, как количество банков, филиальная сеть, рентабельность 
активов и капитала, доля внеоборотных активов и чистая процентная маржа. Результаты исследования показали, 
что, несмотря на сокращение числа банков, коммерческие банки США сохраняют большую масштабность 
филиальной сети и уделяют особое внимание интеграции ее с цифровыми сервисами. Гибридная модель 
филиалов имеет большое значение для удовлетворения потребностей клиентов, снижения финансовых рисков 
и обеспечения долгосрочного устойчивого развития. Данный опыт имеет практическое значение для применения 
при внедрении современных механизмов управления в банковскую систему Узбекистана.

Ключевые слова: коммерческие банки, филиальная сеть, цифровой банк, гибридная модель, эффективность 
банка, банковская система США, рентабельность активов (ROA), рентабельность собственного капитала (ROE), 
чистая процентная маржа, финансовый риск.

K I R I S H
Bank ishi va bank faoliyati dunyodagi murakkab sohalardan bo‘lishi bilan birga, har qanday davlat 

iqtisodiyotida muhim ahamiyatga ega. Banklar iqtisodiyotning sanoat, qishloq xo‘jaligi, aholiga xizmat ko‘rsatish 
va boshqa shu kabi tarmoqlarining asosiy moliyalashtirish manbai bo‘lib xizmat qiladi. Tijorat banklari mustaqil 
tijorat tashkiloti sifatida moliyaviy resurslarni optimal taqsimlash va mijozlarga turli bank xizmatlarini ko‘rsatish 
orqali daromad va foyda oladi. Bank mijozlaridan uzoq muddatga depozitlarni jalb qilish va uni moliyaviy 
resurslarga ehtiyoji bo‘lgan sub’ektlarga tavakkalichilik bilan taqdim etadi. Ushbu jarayonlar banklar filiallari 
orqali amalga oshirilish zaruratini keltirib chiqaradi, ya’ni bankning xizmatlari va mahsulotlari filial tarmoqlari 
orqali mijozlarga taqdim etiladi.

Jahonda raqamli bank xizmatlarining rivojlanishi banklarning filial tarmoqlari samaradorligi va rentabelligi 
o‘rtasida davom etayotgan munozaralarni yanada kuchaytirmoqda. Xusasan, yirik filial tarmog‘iga ega banklar 
AQSh va raqamli bankingni tezroq kirib borayotgan Yevropa Ittifoqi davlatlari o‘zaro qarama-qarshi yo‘nalishga 
ega bo‘lsada, ammo ularning rivojlanish istiqbollari borasidagi yo‘nalishlarini tushunish murakkab emas.

Xalqaro amaliyotda raqamli filiallar va an’anaviy filiallarning kuchli tomonlarini birlashtirgan “gibrid” bank 
filial modellaridan foydalanilmoqda. Bunday filial modeli raqamli kanallarning qulayligi va samaradorligini 
qo‘llab-quvvatlaydi, shu bilan birga an’anaviy bank filiallari orqali bank xizmatlari va murakkab operatsiyalari 
amalga oshirilmoqda. Bunday sharoitda mijozlarning talabi “gibrid” modelda birlamchi  o‘ringa chiqadi. Tijorat 
banklari raqamli platformalar (ilovalar) orqali xizmatlar, filiallarda sensorli ekran va sun’iy intellekt asosidagi 
shaxsiylashtirilgan bank xizmatlari kabi innovatsion xizmatlarni taklif etmoqda.

Banklarning filial tarmoqlari operatsion xarajatlar talab qilishi sababli an’anaviy ravishda xarajat markazlari 
sifatida qaraladi. Banklarning filiallari mijozlarga xizmat ko‘rsatish va munosabatlarni o‘rnatish nuqtai nazaridan, 
ayniqsa murakkab bank operatsiyalari yoki maslahatga yo‘naltirilgan xizmatlarda muhim ahamiyatga kasb etadi.

M A V Z U G A  O I D  A D A B I Y O T L A R  S H A R H I
Bank ishi nazariyasi va tijorat banklari faoliyatini rivojlantirish masalalari O‘zbekiston va xalqaro miqyosda 

keng o‘rganilgan. Jumladan, Azizov U. va hamkorlari bank faoliyatining moliyaviy mexanizmlari, resurslarni 
optimal taqsimlash hamda bank xizmatlari ko‘rsatish jarayonida yuzaga keladigan tavakkalchiliklarni chuqur 
yoritib berganlar [1]. Mazkur asar bank tizimining nazariy asoslarini, xususan, tijorat banklari faoliyatini samarali 
tashkil etish yo‘nalishlarini ilmiy jihatdan asoslab beradi.

Bank kreditlash jarayonlarida garov ta’minotini to‘g‘ri baholash muhim ahamiyatga ega. Abdikarimova 
D. banklar garov ta’minotini baholashning zarurligi, asosiy tamoyillari va amaliy takomillashtirish yo‘llarini 
ilmiy jihatdan o‘rgangan [3; 4]. Bu ishlar tijorat banklarining kredit risklarini kamaytirish, garov mexanizmini 
takomillashtirishda muhim nazariy va amaliy manba bo‘lib xizmat qiladi.

Banklar faoliyatining samaradorligini oshirish yo‘nalishlari ham ilmiy adabiyotlarda keng yoritilgan. 
Bektemirov A., Malikova D. va Axmedov H. tijorat banklari daromad bazasini kengaytirish, xarajatlarni 
optimallashtirish hamda raqamli bank xizmatlarini rivojlantirish orqali samaradorlikni oshirish masalalariga 
e’tibor qaratadilar [5]. Berdiyarov B. T. o‘z tadqiqotlarida tijorat banklarining likvidliligini ta’minlash, foiz siyosatini 
takomillashtirish hamda to‘lov qobiliyatini mustahkamlash masalalarini tahlil qilib, bank moliyaviy barqarorligini 
ta’minlash bo‘yicha amaliy tavsiyalar ishlab chiqqan [6; 7].

Milliy valyuta kursi barqarorligi ham tijorat banklari faoliyatiga bevosita ta’sir ko‘rsatuvchi omillardan 
hisoblanadi. Boboqulov T. I. ushbu masalani o‘rganib, valyuta kursining beqarorligi bank tizimi likvidliligi va 
kredit siyosatiga qanday ta’sir etishini tahlil qilgan [8].

Shuningdek, kichik biznes subyektlarining kredit to‘lov qobiliyatini baholash, ularning moliyaviy barqarorligini 
ta’minlash ham bank faoliyatining muhim yo‘nalishi sifatida o‘rganilgan. Bu borada Alimardonov I. M. kichik 
biznesni moliyaviy qo‘llab-quvvatlash mexanizmlari va kredit risklarini baholashning takomillashgan usullarini 
taklif etadi [2].

Umuman olganda, mavjud ilmiy adabiyotlar tijorat banklari faoliyatini rivojlantirishda kredit risklarini 
kamaytirish, garov ta’minoti mexanizmini kuchaytirish, likvidlikni ta’minlash, foiz siyosatini takomillashtirish 
va raqamli bank xizmatlarini rivojlantirish bo‘yicha nazariy hamda amaliy asoslarni yaratadi. Bu yondashuvlar 
AQSh bank tizimida kuzatilayotgan raqamli va gibrid filial modeli rivojlanish tendensiyalarini tahlil qilishda 
muhim ilmiy tayanch bo‘lib xizmat qiladi.

T A D Q I Q O T  M E T O D O L O G I YA S I
Mazkur tadqiqot AQSh tijorat banklari faoliyatining samaradorligini baholash, ularning filial tarmoqlarini 

rivojlantirish hamda raqamli bank xizmatlarini joriy etishning iqtisodiy natijalarini o‘rganishga qaratildi. 

Tadqiqotning ilmiy yangiligi va amaliy ahamiyatini ta’minlash maqsadida quyidagi ilmiy yondashuvlar, usullar 
va manbalar majmuasi qo‘llanildi:

Qiyosiy tahlil metodi – AQSh tijorat banklari faoliyati boshqa rivojlangan davlatlar bank tizimi ko‘rsatkichlari 
bilan taqqoslandi. Bu usul banklar soni, filial tarmoqlari va ularning rivojlanish tendensiyalaridagi farqlarni 
aniqlashga yordam berdi.

Dinamik tahlil metodi – 2017–2023-yillar oralig‘ida banklarning aktivlar va kapital rentabelligi (ROA, ROE), 
sof foiz marjasi, harakatsiz aktivlar ulushi kabi ko‘rsatkichlar yilma-yil o‘zgarishi o‘rganildi.

Grafik tahlil metodi – Banklar faoliyatidagi asosiy ko‘rsatkichlar chizmalar, jadvallar va grafiklar orqali 
vizuallashtirildi.

Maqsadli kuzatuv va ekspert tahlili – Raqamli bank xizmatlarining joriy etilishi, “gibrid” filial modeli va 
ularning iqtisodiy samaradorligi mutaxassislar xulosalari asosida baholandi.

T A H L I L  V A  N A T I J A L A R
Rivojlangan davlatlar tadjribasini tadqiq etishda AQSh ning bank tizimini o‘rganish va tahlil qilish asosida 

ilg‘or tajribalaridan foydalanish maqsadga muvofiq hisoblanadi. Dunyoda AQSh banklar bo‘yicha yirik davlat 
hisoblanadi hamda banklarning filial tarmoqlari bo‘yicha ham yetakchilik qiladi.

1-jadval. Dunyo davlatlari kesimida tijorat banklar soni o‘zgarishi1

Davlat nomi 01.01.17 01.01.18 01.01.19 01.01.20 01.01.21

2021-yilda 
2017-yilga 
nisbatan 
o‘zgarishi

AQSh 5080 4886 4686 4488 4344 -736

Rossiya 575 517 440 402 366 -209

Buyuk Britaniya 312 313 321 311 313 1

Fransiya 276 258 259 259 258 -18

Germaniya 263 263 267 259 257 -6

Shveysariya 261 253 248 246 243 -18

Italiya 270 249 237 229 223 -47

Xitoy 190 190 192 193 192 2

Gong kong 156 155 152 164 161 5

Xindiston 157 162 161 161 151 -6

Yuqoridagi jadval ma’lumotlaridan ko‘rish mumkinki, AQSh dunyoda banklar soni bo‘yicha yetakchi bo‘lib, 
2021-yil 1-yanvar holatiga 4 344 tani tashkil etgan va tahlil davrida 736 taga kamaygan bo‘lishiga qaramasdan 
yetakchilik qilmoqda. Rossiyada banklar soni 209 taga kamaygan bo‘lsa, Buyuk Britaniya bank tizimida banklar 
soni deyarli barqaror bo‘lib sezilarli o‘zgarish kuzatilmagan.

1	  https://www.helgilibrary.com/indicators/number-of-banks/ internet sayti ma’lumotlari asosida muallif tomonidan tuzildi.

1-rasm. AQSh da filial tarmog‘i bo‘yicha 10 ta yirik tijorat banki filiallari soni2, (2023-yil yakuniga 30-iyun holatiga )

AQSh da JP Morgan Chase bank 2023-yil 30-iyun holatiga filiallar soni bo‘yicha yetakchi bank bo‘lib, 
uning butun mamlakat bo‘ylab filiallari tarmog‘i 5117 tani tashkil etgan. AQShda ikkinchi o‘rinda 4521 ta filiali 
bilan Wells Fargo Bank bormoqda va uchinchi o‘rinda 4029 ta filiali bilan Bank of America bormoqda. Xalqaro 
taqqoslash uchun, JP Morgan Chase bank filiallari soni bo‘yicha yetakchi Britaniya bank tizimining yetakchi 
bo‘lgan Lloyds Bank ning filiallari 739 taga nisbatan qariyb yetti baravar ortiqni tashkil etadi. Bugungi kunda 
Buyuk Britaniyada filial tarmoqlari bo‘yicha yirik 3 ta Lloyds Bank ning 739 ta, Halifax bankda 553 ta, Bank of 
Scotland da 184 ta filiali mavjud.

AQSh bank tizimida 2023-yil mart oyida Silicon Valley Bank (SVB) AQShdagi yirikligi bo‘yicha 16-o‘rindagi 
bank, bir necha kun ichida bankrot bo‘ldi. AQShda banklarning bankrotligini asosiy sababi sifatida . depozitlarning 
katta miqdorda chiqib ketishi bilan izohlanadi. AQSh bank tizimida katta miqdorda sug‘urtalanmagan depozitlari 
va tijorat ko‘chmas mulk bilan bog‘liq muammolar boshqa tijorat banklarining barqarorligi ta’minlash borasida 
choralar ko‘rishni talab qildi. Ushbu muammolar banklarda filiallar tarmog‘ini doimiy tahlilh qilish va ularning 
zaifliklarini baholash hamda doimiy nazoratni joriy etishni talab qilmoqda. 

Bank faoliyatining samaradorligini baholash bank faoliyatining qanchalik samarali tashkil etilganligi, aktivlar 
va kapitaldan qanchalik foydalanishi kabi ko‘rsatkichlardan foydalaniladi. Banklar faoliyatidagi ushbu muhim 
ko‘rsatkichlar investorlar uchun muhim ahamiyat kasb etadi. 

AQSh tajribasi asosida banklar faoliyatining eng muhim samaradorlik ko‘rsatkichlarini baholashni ko‘rib 
chiqamiz. 

2-rasm. AQSh da tijorat banklari aktivlar va kapital rentabelligi ko‘rsatkichlari o‘zgarishi3, (yil yakuniga, foizda)

2	  https://banks.data.fdic.gov/explore/historical/ internet sayti ma’lumotlari asosida muallif tomonidan tuzildi.
3	  https://banks.data.fdic.gov/explore/historical/ интернет сайти маълумотлари асосида муаллиф томонидан тузилди.

AQShda banklar faoliyati natijalarining eng muhim ko‘rsatkichlaridan hisoblangan bank aktivlari (ROA) 
va kapitali rentabelligi (ROE) ko‘rsatkichlari tahlilidan ko‘rish mumkinki, 2018-2023-yillar davomida beqaror 
bo‘lgan. Xususan, 2018-2020-yilgacha bo‘lgan davrda ushbu samaradorlik ko‘rsatkichlari pasaygan bo‘lsa, 
2020-2022-yillarda o‘sgan va 2023 yilga kelib pasayish kuzatilgan. Tahlil davrida bank kapitali rentabelligi 
(ROE) 10,51 foizdan 10,74 foizgacha oshgan bo‘lsa, banklarning aktivlar rentabelligi 1,19 foizda 1,01 foizgacha 
pasaygan. Buni banklarning sof foyda ko‘rsatkichlari oshgan sharoitida bank aktivlarining kapitalga nisbatan 
yuqori sur’atda oshganiligi bilan izohlash mumkin. Bundan tashqari, AQSh banklar faoliyatida ishlamaydigan 
aktivlarning ulushining ortganligi ham sabab bo‘lgan. 

3-rasm. AQSh da tijorat banklarining harakatsiz aktivlari va hisobdan chiqarilgan kreditlar bo‘yicha ko‘rsatkichlari 
o‘zgarishi4, (yil yakuniga, foiz hisobida)

AQSh bank tizimida tijorat banklarining harakatsiz aktivlari va hisobdan chiqarilgan kreditlar bo‘yicha 
ko‘rsatkichlari bo‘yicha 2018-2019-yillarda kamayish tendensiyasi kuzatilgan. 2023-yilda AQSh bank 
tizimidagi ishlamaydigan (harakatsiz ) aktivlarning jami aktivlardagi ulushi 0,4 foizni tashkil etgan va ijobiy 
holat hisoblanadi. Ko‘pgina rivojlanayotgan davlatlar bank tizimida banklarning harakatsiz aktivlari miqdori eng 
kamida 10 foizgacha tashkil etishi, banklar faoliyatining samaradorlik ko‘rsatkichlariga salbiy ta’sirni yuzaga 
keltiradi. Koronovirus pandemiyasi AQSh bank tizimida ham o‘zining salbiy ta’sirini ko‘rsatganligini tahlil davrida 
2019-2020-yillarda hisobdan chiqarilgan kreditlarning aktivlardagi ulushi 0,13 foizgacha yetgan hamda ushbu 
ko‘rsatkich 2023-yilda 0,11 foizni tashkil etgan.

AQSh bank tizimidagi zaifliklarning saqlanib qolishi, foiz stavkalarini pasaytishi va bozordagi noaniqliklarning 
mavjudligi, shuningdek, ko‘chmas mulk bozoridagi muammolar 2023-yilda banklar faoliyatiga salbiy ta’sirlarni 
yuzaga keltirdi. AQShda foiz stavkalar oshishi va banklardagi sug‘urtalanmagan omonatlardan kelib chiqadigan 
katta likvidlik bosimi tufayli yirik banklarga nisbatan xatarlar saqlanib qolmoqda. Natijada banklarning foiz marja 
o‘rsatkichlarini pasayishiga sabab bo‘ldi.

4-rasm. AQSh da tijorat banklarining sof foizli marjasi va sof operatsion daromadning o‘sishi o‘zgarishi5, (yil 
yakuniga, foiz hisobida)

4	  https://banks.data.fdic.gov/explore/historical/ интернет сайти маълумотлари асосида муаллиф томонидан тузилди.
5	  https://banks.data.fdic.gov/explore/historical/ internet sayti ma’lumotlari asosida muallif tomonidan tuzildi.

AQSh banklarining sof foizli marjasi ko‘rsatkichlari tahlil davrida beqaror bo‘lgan va 2023-yilda 2018-
yilga nisbatan (3,73 %) 0,34 foiz punktga kamayib 3,39 foizni tashkil etdi. Yuqorida ta’kidlanganidek, kreditlar 
foiz stavkalarning pasayishi va depozitlar foiz stavkalarining oshishi sharotida banklarning sof foizli marja 
ko‘rsatkichlarini pasayishiga olib kelgan. Tijorat banklarinig sof operatsion daromadlari o‘sish darajasi so‘nggi 
ikki yilda operatsion daromadlarning qisqarishi hisobiga pasaygan va 2023 yilda -10,94 foiz pasayish kuzatilgan.

X U L O S A  V A  T A K L I F L A R
O‘tkazilgan tadqiqot natijalari AQSh tijorat banklari faoliyatining so‘nggi yillarda bir qator muhim 

xususiyatlarini namoyon qildi:
1. Banklar sonining qisqarishi: 2017–2021-yillarda AQSh tijorat banklari soni 5 080 tadan 4 344 taga 

kamaygan bo‘lsa-da, filial tarmoqlarining keng miqyosini saqlab qolish hisobiga dunyo bo‘yicha yetakchilikni 
davom ettirmoqda.

2. Filial tarmoqlari va gibrid model: JP Morgan Chase, Wells Fargo va Bank of America kabi yirik banklar 
filial tarmoqlarini kengaytirish bilan birga, raqamli bank xizmatlarini jadal joriy etib, an’anaviy va raqamli 
xizmatlarning gibrid modelini shakllantirmoqda.

3. Samaradorlik ko‘rsatkichlari: 2018–2023-yillar davomida bank kapitali rentabelligi (ROE) 10,51 % dan 
10,74 % gacha oshgan bo‘lsa, aktivlar rentabelligi (ROA) 1,19 % dan 1,01 % gacha kamaygan. Sof foiz marjasi 
esa 3,73% dan 3,39% gacha pasaygan. Bu esa foiz stavkalarining o‘zgarishi, sug‘urtalanmagan depozitlar 
oqimi va bozor noaniqliklari bilan bog‘liq.

4. Risk omillari: Silicon Valley Bank (SVB)ning bankrotligi bank tizimida likvidlik xatarlarini kuchaytirgan, 
sug‘urtalanmagan omonatlar tufayli yuzaga keladigan likvidlik bosimini doimiy nazorat qilish zarurligini 
ko‘rsatgan.

5. Raqamli bank xizmatlarining ta’siri: Mijozlarga xizmat ko‘rsatishda mobil ilovalar, sun’iy intellekt 
asosida shaxsiylashtirilgan maslahatlar va sensorli ekranlar kabi innovatsion xizmatlar filiallarning yangi rolini 
shakllantirmoqda.

Umuman olganda, AQSh tajribasi tijorat banklari uchun filial tarmoqlarini raqamli texnologiyalar bilan 
uyg‘unlashtirish samaradorlikni oshirish, mijozlar talabini to‘liq qondirish va moliyaviy xavflarni kamaytirishning 
muhim sharti ekanini ko‘rsatadi.

Mazkur tadqiqot natijalariga asoslanib, quyidagi ilmiy-amaliy takliflar ilgari suriladi:
Tijorat banklarida gibrid filial modelini bosqichma-bosqich joriy etish. Bu mijozlarga bir vaqtning o‘zida ham 

raqamli, ham an’anaviy xizmatlarni ko‘rsatish imkonini beradi.
Raqamli platformalarni kengaytirish: mobil ilovalar, masofaviy identifikatsiya va sun’iy intellekt asosidagi 

onlayn maslahat xizmatlari mijozlarga xizmat ko‘rsatishni yanada qulaylashtiradi.
Bank faoliyatini risk-menejment yondashuvi asosida tashkil etish, xususan, likvidlik xatarlarini erta aniqlash 

tizimini kuchaytirish.
Tijorat banklarining foiz siyosatini takomillashtirish, depozit va kredit stavkalarini muvozanatlash orqali sof 

foiz marjasining barqarorligini saqlab qolish.
Harakatsiz aktivlar ulushini nazorat qilish, kredit portfelining sifatini oshirish va muammoli kreditlarni 

qisqartirish bo‘yicha kompleks choralar ishlab chiqish.
Bank sektorida raqamli xizmatlarni qo‘llab-quvvatlovchi me’yoriy-huquqiy bazani yanada takomillashtirish.
Bank filiallarining mintaqaviy qamrovini kengaytirish, ayniqsa, qishloq joylarda moliya infratuzilmasini 

rivojlantirishni rag‘batlantirish.

